
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পত্রাবলী 8b">
কয়েক মাস আমি নিউইয়র্কে বাস করবার জন্য যাচ্ছি। ঐ শহরটি সমস্ত যুক্তরাষ্ট্রের যেন মাথা, হাত ও ধনভাণ্ডারস্বরূপ অবত বস্টনকে ‘ব্রাহ্মণের শহর’ ( বিদ্যাচর্চাবহুল স্থান ) বলে বটে। আমেরিকায় হাজার হাজার লোক রয়েছে, যারা আমার প্রতি সহানুভূতি ক’রে থাকে।. নিউইয়র্কের লোকগুলির খুব খোলা মন । সেখানে আমার কতকগুলি বিশিষ্ট গণ্যমান্য বন্ধু আছেন । দেখি, সেখানে কি করতে পারা যায়। কিন্তু সত্য কথা বলতে কি, এই বক্তৃতা-ব্যবসায়ে আমি দিন দিন বিরক্ত হয়ে পড়ছি। পাশ্চাত্যদেশের লোকের পক্ষে ধর্মের উচ্চাদর্শ বুঝতে এখনও বহুদিন লাগবে। টাকাই হ’ল এদের সর্বস্ব। যদি কোন ধর্মে টাকা হয়, রোগ সেরে যায়, রূপ হয়, দীর্ঘ জীবনলাভের আশা হয়, তবেই সকলে সেই ধর্মের দিকে ঝুঁকবে, নতুবা নয়।. বালাজী, জি. জি এবং আমাদের বন্ধুবর্গের সকলকে আমার আন্তরিক ভালবাসা জানাবে।
তোমাদের প্রতি চিরপ্রেমসম্পন্ন
বিবেকানন্দ
Ꮌ Ꮌ☾
যুক্তরাষ্ট্র, আমেরিকাঞ্চ ২১শে সেপ্টেম্বর, ১৮৯৪ প্রিয় কিডি,
তোমার এত শীঘ্র সংসারত্যাগের সংকল্প শুনে আমি বড়ই দুঃখিত হলাম। ফল পাকলে আপনি গাছ থেকে পড়ে যায়। অতএব সময়ের অপেক্ষ কর । তাড়াতাড়ি ক’রো না। বিশেষ, কোন আহাম্মকি কাজ ক’রে অপরকে কষ্ট দেবার অধিকার কারও নেই। সৰুর কর, ধৈর্য ধরে থাক, সময়ে সব ।
ঠিক হয়ে যাবে ।
বালাজী, জি. জি. ও আমাদের অপর সকল বন্ধুকে আমার বিশেষ ভালবাসা
জানাবে। তুমিও অনস্তকালের জন্য আমার ভালবাসা জানবে।
আশীৰ্বাদক
বিবেকানন্দ
لإنها سولا

		 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

